
cúbicos; execución de catro impulsións con tubería de
500 milímetros de diámetro; 60.250 metros de rede
de tuberías de rega e 34.700 metros lineais da rede
de camiños.

34. Plan de modernización dos regadíos tradicionais
de Jumilla, 2.a fase. Proxecto de conduccións secunda-
rias (Murcia).

O presente proxecto forma parte dunha actuación
global destinada a mellorar e moderniza-los regadíos tra-
dicionais da zona regable da Comunidade de Regantes
«Miraflores», situada no termo municipal de Jumilla (Mur-
cia), cunha superficie regable de 1.500 hectáreas, afec-
tando a 898 explotacións. As obras proxectadas son
as correspondentes á construcción de tódalas redes de
rega secundarias, que conducirán a auga desde as con-
duccións xerais ata cada una das parcelas, incluíndo os
equipos de filtrado para rega por goteo coas súas corres-
pondentes casetas por sector de rega e arquetas de
protección de hidrantes. A lonxitude total das conduc-
cións que se van realizar ascende a 84.076 metros sendo
o número de casetas de filtrado que se van construír
de 34 unidades e o de arquetas de protección de hidran-
tes de 1.586 unidades.

35. Mellora de canle de rega en Bolvir. Cerdaña
(Girona).

Trátase dunha mellora de regadíos mediante o reves-
tido da canle de rega principal que evite perdas e facilite
a súa conservación no futuro.

36. Rede secundaria de distribución de augas depu-
radas desde Montaña de Los Vélez, 2.a fase. Las Palmas.

37. Distribución de augas depuradas de sueste, tra-
mo «Casa Pastores-Tirajana». Las Palmas.

Estes dous proxectos pretenden mellora-lo balance
hídrico da illa mediante a reutilización de augas residuais
urbanas depuradas conectándoas ás redes de distribu-
ción de auga de rega existentes no sur.

20677 REAL DECRETO-LEI 10/1998, do 28 de agos-
to, polo que se conceden créditos extraordi-
narios, por importe de 4.282.495.737 pese-
tas, co fin de proceder á regularización
orzamentaria dos gastos realizados entre os
anos 1986 e 1996 polas representacións
diplomáticas e consulares. («BOE» 207, do
29-8-1998.)

O Goberno, ante a necesidade urxente de coñecer
con exactitude o estado das finanzas públicas que per-
mitise unha correcta determinación temporal do déficit
e do cumprimento do obxectivo de converxencia en
materia de déficit público que establece o Tratado da
Unión Europea para a entrada na unión monetaria, apro-
bou o Real decreto-lei 12/1996, do 26 de xullo.

Por medio do regulado polo citado real decreto-lei
o Estado procedeu a asumir diversas obrigas de exer-
cicios anteriores, para o que foi preciso conceder varios
créditos extraordinarios para formalizar anticipos de fon-
dos e atender diversas insuficiencias orzamentarias da
práctica totalidade dos departamentos ministeriais.

No ámbito do mencionado real decreto-lei non foi
posible incluír no seu momento a regularización dos gas-
tos correspondentes ó Ministerio de Asuntos Exteriores
debido ás especiais circunstancias que se producían
como consecuencia de os pagamentos se realizaren en
moeda estranxeira, de os xustificantes se encontraren
nas representacións de España no exterior e de non exis-
tiren obrigas pendentes de pagamento con terceiros.

Estas obrigas xa foran previamente satisfeitas, pois a
demora no seu aboamento tería ocasionado un prexuízo
irremediable no funcionamento das ditas representa-
cións e na imaxe nos países en que se encontra repre-
sentada.

Efectivamente, as diferentes representacións depen-
dentes do Ministerio de Asuntos Exteriores que forman
parte da organización xeral do Estado no exterior, de
conformidade co establecido no artigo 36 da Lei
6/1997, do 14 de abril, de organización e funciona-
mento da Administración xeral do Estado, deberon pro-
ceder a realizar gastos ineludibles que lles permitisen
cumpri-las funcións de representación, apoio ós españois
desprazados a terceiros países, defensa dos intereses
de España no exterior, garantía dos actos de política
exterior, que inclúen temas como a cooperación inter-
nacional, o apoio a países menos desenvolvidos e a pro-
tección de refuxiados de terceiros países, colaboración
coas institucións e organismos españois que actúen no
exterior e apoio ás delegacións oficiais e grupos de tra-
ballo doutros departamentos ministeriais, organismos
públicos, comunidades autónomas e demais administra-
cións españolas cando os seus representantes se des-
prazan ó exterior.

Todas estas actuacións desenvolvéronse en países
con condicións de mercado e contractuais moi diferen-
tes, o que en moitos casos se traduciu na imposibilidade
de lograr xustificantes dos gastos cuns requisitos que
para outros países se consideran normais.

Así, unha vez analizadas as situacións das diferentes
representacións, constatouse a existencia de diversos
gastos anteriores ó exercicio 1997, a realización dos
cales se efectuou nas diferentes divisas nas que actúan
aquelas, por un importe de 4.282.495.737 pesetas, con-
forme tipo de cambio das divisas no 31 de decembro
de 1996, que, inicialmente, foron atendidos, ó abeiro
do que establece o artigo 80 do texto refundido da Lei
xeral orzamentaria, con cargo ós ingresos obtidos nas
ditas representacións, aínda que posteriormente non se
produciu a aplicación ó orzamento dos correspondentes
gastos e ingresos.

A non realización no seu momento dos pagamentos
derivados do funcionamento ordinario das diferentes
embaixadas, oficinas consulares e demais misións tería
suposto a paralización do funcionamento das case duas-
centas representacións, ó desatendérense obrigas fronte
a terceiros que, no mellor dos casos, derivarían en preitos
e reclamacións contra o Estado español, cando non, xun-
to ó anterior, en cortes de subministracións ou a sus-
pensión dos servicios prestados polas empresas, sen
considera-la perda de imaxe que isto suporía para Espa-
ña.

Esta situación foi analizada en varios informes do Tri-
bunal de Contas. Para estes efectos, co fin de regularizar,
resolver e dar cumprimento ás observacións que for-
mulan no seu informe emitido o 18 de setembro de
1997, relativo á Conta Xeral do Estado do exercicio
1995, considérase urxente proceder á aplicación ó orza-
mento das contías postas de manifesto polo Alto Órgano
estimando o Goberno a necesidade de conceder un cré-
dito extraordinario para cubri-las insuficiencias orzamen-
tarias de exercicios anteriores a 1997, de forma que
se logre un adecuado reflexo orzamentario das situacións
referidas nos puntos anteriores, ó tempo que se regu-
laricen os ingresos correspondentes, sen que, por tanto,
o crédito extraordinario produza efectos monetarios.

Na súa virtude, facendo uso da autorización que outor-
ga o artigo 86.1 da Constitución española, por proposta
do vicepresidente segundo do Goberno e ministro de
Economía e Facenda e do ministro de Asuntos Exteriores,
de acordo co Consello de Estado e logo de deliberación
do Consello de Ministros na súa reunión do día 28 de
agosto de 1998,

D I S P O Ñ O :

Artigo 1. Concesión de créditos extraordinarios.

Para regularizar gastos efectuados en exercicios ante-
riores a 1997 polas representacións de España no exte-
rior concédense créditos extraordinarios por importe
total de 4.282.495.737 pesetas ó vixente orzamento
de gastos da Sección 12, ”Ministerio de Asuntos Exte-
riores”, Servicio 01 ”Ministerio, Subsecretaría e Servicios
Xerais”, Programa 132A ”Acción do Estado no exterior”,
nos seguintes artigos e conceptos:

Artigo 19 «Retribucións e cotas sociais. Real decre-
to-lei 10/1998», concepto 199 «Para atender obrigas
de exercicios anteriores. Real decreto-lei 10/1998», por
importe de 137.287.015 pesetas.

Artigo 29 «Gastos correntes en bens e servicios Real
decreto-lei 10/1998», concepto 299 «Para atender obri-
gas de exercicios anteriores. Real decreto-lei 10/1998»,
por importe de 3.858.168.048 pesetas.

Artigo 49 «Transferencias correntes ó exterior», con-
cepto 499 «Para atender obrigacións de exercicios ante-
riores. Real decreto-lei 10/1998», por importe de
83.711.109 pesetas.

Artigo 69 «Investimentos reais. Real decreto-lei
10/1998», concepto 699 «Para atender obrigas de exe-
ricios anteriores. Real decreto-lei 10/1998», dentro do
proxecto ”Investimentos previstos no Real decreto-lei
10/1998», por importe de 192.349.741 pesetas.

Artigo 89 «Activos financeiros. Real decreto-lei
10/1998», concepto 899 «Fianzas. Obrigacións de exer-
cicios anteriores. Real decreto-lei 10/1998», por importe
de 10.979.824 pesetas.

Artigo 2. Financiamento dos créditos extraordinarios.

Os créditos extraordinarios que se conceden no artigo
1 financiaranse mediante a aplicación a orzamento dos
ingresos que orixinaron a Tesourería que permitiu o paga-
mento das obrigas a que se refire o presente real decre-
to-lei.

A aplicación a orzamento realizarase no seguinte con-
cepto e importe:

Importe

—

Pesetas

Concepto Denominación

305 Taxas Consulares . . . . . . 4.282.495.737

A regularización realizarase mediante operacións «en
formalización», sen que, por tanto, teña efectos mone-
tarios.

Artigo 3. Valoración dos gastos e ingresos.

Os gastos e ingresos a que se refire o presente real
decreto-lei, que se encontran nominados nas diferentes
divisas convertibles nas que operan as representacións
no exterior, foron valorados conforme os tipos de cambio
vixentes no 31 de decembro de 1996.

Artigo 4. Aplicación ó orzamento, intervención e apro-
bación da conta.

A aplicación ó orzamento dos gastos que se regu-
larizan realizarase no prazo máximo dun mes desde a
aprobación do presente real decreto-lei.

A xustificación de tódolos gastos realizarase antes
de dous meses desde a data de aprobación do presente
Real decreto-lei polo Ministerio de Asuntos Exteriores,
con independencia da sección a que se debesen imputar
no exercicio en que se produciron os gastos, presentando
unha conta xustificativa na que se relacionarán as fac-
turas, recibos e, en caso de que por calquera causa non
se poida dispor doutros xustificantes, certificados ós
xefes das representacións nas que se realizarán os gas-
tos.

A Intervención Delegada no Ministerio de Asuntos
Exteriores fiscalizará a conta xustificativa a partir dunha
mostra significativa dos gastos que se regularizan, que
se baseará nas facturas, recibos, demais documentos
xustificativos e, en caso excepcional e logo de motiva-
ción, as certificacións dos xefes das representacións, can-
do non sexa posible achegar outro tipo de xustificantes,
tendo especialmente en conta, se for o caso, o tempo
transcorrido desde que se produciron os gastos e que,
en moitos casos, pode dificulta-la aportación de xusti-
ficantes orixinais. En todo caso, os certificados deberán
detalla-los gastos incluídos neles, así como todos aqueles
datos e documentos que permitan verifica-la veracidade
deles.

Así mesmo, a Intervención Delegada emitirá un infor-
me provisorio no prazo máximo de tres meses desde
a presentación da conta xustificativa e remitirao á Direc-
ción Xeral do Servicio Exterior do Ministerio de Asuntos
Exteriores, para que no prazo dun mes formule as ale-
gacións que considere procedentes, así como para que
corrixa os erros ou deficiencias sinalados pola Interven-
ción Delegada antes citada.

Unha vez formuladas as alegacións ou transcorrido
o prazo fixado para elas, a Intervención Delegada elevará
o informe a definitivo no prazo máximo dun mes e remi-
tirao á citada Dirección Xeral para a aprobación da conta,
se procede.

A conta aprobada, o informe da Intervención Dele-
gada e, se for o caso, as alegacións serán remitidas
ó Tribunal de Contas.

Disposición derradeira única.

O presente real decreto-lei entrará en vigor o mesmo
día da súa publicación no «Boletín Oficial del Estado».

Palma de Mallorca o 28 de agosto de 1998.

JUAN CARLOS R.

O presidente do Goberno,

JOSÉ MARÍA AZNAR LÓPEZ

20925 REAL DECRETO-LEI 11/1998, do 4 de setem-
bro, polo que se regulan as bonificacións de
cotas á Seguridade Social dos contratos de
interinidade que se realicen con persoas
desempregadas para substituír a traballadores
durante os períodos de descanso por mater-
nidade, adopción e acollemento. («BOE» 213,
do 5-9-1998.)

As directrices aprobadas polo cumio de xefes de esta-
do que tivo lugar en Luxemburgo o 15 de decembro
de 1997 obrigan os Estados membros da Unión Europea
a fomentaren a igualdade de oportunidades entre homes
e mulleres no acceso ó emprego. Na actualidade, máis
da metade dos demandantes de emprego do noso país
pertencen ó xénero feminino, pero só o 38 por 100
dos contratos se realizan con mulleres. Non cabe dúbida
de que un dos motivos que poden frea-la contratación
das mulleres son os custos adicionais que pode ter para


